КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

Вермытöмъясöс удж вылö босьтöм могысь квота индöм йылысь

«Россия Федерацияын олысьясöс уджöн могмöдöм йылысь» Россия Федерацияса Оланпас, «Россия Федерацияын вермытöмъясöс социальнöя дорйöм йылысь» Федеральнöй оланпас, «Коми Республикаын олысьяслы социальнöй отсöг йылысь» Коми Республикаса Оланпас серти Коми Рсепубликаса Правительство шуис:

1. Организацияяслы, организационно-правовöй форма да эмбур форма вылö видзöдтöг, кöнi уджалысь лыдыс 100 мортысь унджык (водзö – организацияяс), 2005 вося январ 1 лунсянь индыны вермытöмъясöс уджавны босьтöм вылö квота организацияса уджалысьяслöн шöркодь лыд дорö 2 прöчент мында.

2. Коми Республикаса министерствояслы да олöмö пöртысь власьт мукöд органлы индыны вермытöмъясöс уджöн могмöдöм вылö ведомствоувса отрасльяслöн организацияяслы медэтша торъя удж места тайö шуöмлöн 1 пунктöн индöм вермытöмъясöс уджавны босьтан квота серти.

3. Лыдььыны вынтöмöн:

1) «Инвалидъясöс удж вылö босьтöм могысь уджалан местаяс квотируйтöм йылысь» Коми Республикаса Правительстволысь 2003 во март 28 лунся 44 №-а шуöм;

2) «Инвалидъясöс удж вылö босьтöм могысь уджалан местаяс квотируйтöм йылысь» Коми Республикаса Правительстволöн 2003 во март 28 лунся 44 №-а шуöмö содтöд пыртöм йылысь» Коми Республикаса Правительстволысь 2003 во ноябр 10 лунся 242 №-а шуöм.

4. Тайö шуöм олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.

Коми Республикаса Юралысь                                                  В. Торлопов

Сыктывкар

2004 вося декабр 30 лун

